
Набэл Иаббор, итгэлээ өдөр бүр дасгалжуулахуй  
 

1. Аав аа, өнөөдөр миний бие махбодь ядарсан, оюун ухаан ч сульдаж сайн 
ажиллахгүй, аяга минь дундарсан мэт мэдрэмж төрж байна. Гэвч хийх ёстой ажил 
надад байгаа. Аав аа, надад хүчийг өгөгч Христээр би бүхнийг хийж чадна гэдэгтээ 
итгэж байна. Аяга минь дундарсан биш хальж урсахаар дүүрэн байгаа, сул дорой 
үедээ ч би хүчирхэг гэдэгт итгэж байна. Филиппой 4:13  
 

2. Аав аа, өнөөдөр би Тантай харилцах харилцаа минь хатсан байгааг харж байна. 
Та надаас алс хол байгаа мэт санагдаж байна. Таны Үгийг уншсан ч сүнс минь галд 
шатахгүй байна. Гэсэн ч Аав аа, би мэдрэмжээрээ биш итгэлээр амьдрахыг хүсэж 
байна. Яагаад гэвэл итгэлгүйгээр Танд таалагдана гэдэг боломжгүй юм. Еврей 
11:6 

 
3. Надад ямар ч буруутгал үгүй гэдэгт би итгэж байна, Аав аа.  “Иймд эдүгээ Христ 

Есүс дор байгаа хүмүүст ямар ч ял үгүй”  Ром 8:1 
 

4. Та намайг бүх сүнслэг ерөөлүүдээр аль хэдийн ерөөсөн гэдэгт би итгэж байна. 
“Бидний Эзэн Есүс Христийн Эцэг Бурхан магтагдах болтугай. Тэрээр Христ 
дор тэнгэрлэг оршихуй дахь алив сүнслэг ерөөлөөр биднийг ерөөсөн” Ефес 1:3 
Аав аа, намайг хэрхэн ерөөсөн байгааг харах нүдийг минь нээгээч.  

 
5. Есүс загалмай дээр гүйцэлдүүлсэн дахин сэргэлтээр Та намайг хардаг учир би 

хүлээн зөвшөөрөгдсөн гэдэгтээ итгэж байна. Би Таны тааллыг хүртсэн нэгэн юм. 
Та намайг харахдаа Христийн зөвт байдлын нөмрөгөөр хөлийн улнаас толгойн 
үзүүр хүртэл бүрэн хучигдсан байгааг хардаг.  Би ЭЗЭНий дотор ихэд бахдан 
Сэтгэл минь миний Бурханд баярлана. Сүйт залуу цэцгийн хэлхээгээр чимж, 
Сүйт бүсгүй үнэт чулуугаар гоёдог шиг Тэр намайг авралын 
хувцсаар  хувцаслаж, Зөвт байдлын нөмрөгөөр бүтээв. Исаиа 61:10  

 
6. Аав аа, өнөөдөр Есүс Христ Анхдагч байж миний өмнө алхаж замыг минь бэлдсэн 

гэдэгт би итгэж байна. Түүгээр ч барахгүй Есүс Христ миний хойно алхаж Төгс 
болгогч/Төгсгөгч байн намайг бариж, эдгээнэ гэдэгт итгэдэг. Итгэлийг Эхлүүлэгч 
бөгөөд Төгсгөгч болох Есүс өөд харцгаая. Тэрээр өмнө нь тавигдсан баяр 
баясгалангийн төлөө гутамшгийг эс тоомсорлон, загалмайг тэвчсэн бөгөөд 
Бурханы сэнтийн баруун гарт заларсан юм. Еврей 12:2  

 
7. Есүс Та миний буулгыг өдөр бүр өргөлцдөг ба намайг амрахыг хүсдэг гэсэн 

амлалтанд танд би итгэж байна. “Зүдэж зүтгэгсэд хийгээд хүнд ачаа үүрсэн бүгд 
ээ, Над дээр ир. Би та нарыг амраая. 29 Буулгыг минь өөрсөд дээрээ ав. Надаас 
сур. Би дөлгөөн, зүрхэндээ даруу. Та нар сэтгэлдээ амралтыг олох 
болно. 30 Буулга минь аятай, ачаа минь хөнгөн гэв” Матай 11:28-30 

 
8. Аав аа, би хуулийн хүнд ачаанаас чөлөөлөгдсөн гэж итгэж байна. Христ миний 

дотор байгаа гэдэг нь хамгийн чухал юм.  “Учир нь Бурханд амьд байхын тулд би 
хуульд хуулиар үхсэн. Би Христтэй хамт цовдлогдсон. 20 Амьд байгаа нь би 
биш, харин миний дотор амьдардаг Христ юм. Эдүгээ махбоддоо миний 



амьдарч байгаа нь Намайг хайрлаж, миний төлөө Өөрийгөө өргөсөн Бурханы 
Хүүд итгэх итгэлээр амьдарч байгаа хэрэг юм. 21 Би Бурханы нигүүлслийг 
хөнгөн үзэхгүй. Хэрэв зөвт байдал нь хуулиар ирдэг бол Христ дэмий үхсэн аж.” 
Галат 2:19-21 

 


